
Coleccionismo privado e coleccions
incorporadas aos fondos do Museo
Provincial de Lugo: orixe e contexto

Por AURELIA BALSEIRO GARCIA

Introducion

A historia institucional do Museo Provincial de Lugo esta, como todos

os museos, indisolublemente ligada & orixe, formacién e evolucién das
stas coleccidns; asi mesmo, as transformaciéns museograficas derivadas
da stia posta en escena expositiva amosan os discursos aplicados ao
longo do tempo. Doutra banda, a sta tipoloxia? de museo multidisciplinar
ademais da localizacién nun edificio histérico? obriga a ter en conta o
binomio continente e contido como un reto para desenvolver en funcién
de variables propias e alleas*.

w

Este traballo de investigacién ten como base a comunicacién titulada «Coleccionismo na historia
do Museo Provincial de Lugo: do privado ao piblico» presentada pola autora no Il Foro Ibérico
de Estudios Museolégicos. Historia de los museos. Historia de la Museologia celebrado no MAN,
Madrid do 18 ao 19 de outubro de 2019 cuxas actas tamén seran publicadas.

A tipoloxia dun museo ven definida polas caracteristicas das stas coleccions ainda que os seus
bens son polisémicos e simbélicos no sentido de portadores de significacion (semiéforos)
(Pomian, 1987). A orixe dos museos provinciais como conservadores do patrimonio cultural esta
relacionada cos procesos de desamortizacion, creandose sobre todo a finais do s. XIX pero tamén
no primeiro terzo do XX.

O antigo convento de San Francisco sito intra muros na praza da Soedade da cidade de Lucus Augusti.
Reto que comparte con outras infraestruturas culturais onde se conservan bens patrimoniais de
caracter moble de orixe publica ou privada. A este respecto recentemente celebraronse unhas
xornadas no Consello da Cultura Galega tituladas «O patrimonio moble, entre o comunitario e o pri-

Actualmente, o patrimonio moble do noso museo continda organizado
en tres secciéns principais: Arqueoloxia/Historia, Belas Artes e
Etnografia/Artes Decorativas, sendo esta diversidade a stia caracteristica e
atractivo principal, trazo compartido con algunhas colecciéns particulares
clasificadas tamén en varias disciplinas e, por tanto, contextualizadas
en distintos campos unha vez ingresadas entre o conxunto patrimonial
museistico.

7

0 MPL, desde a sua creacién en 1932, é unha institucién® onde
destacaron os depdsitos e doazoéns particulares no incremento ou
desenvolvemento da stia coleccion corporativa. Con todo, existen ingresos
que en orixe xa conformaran colecciéns privadas, polo que, neste caso,
0 obxectivo deste traballo baséase en mostrar os principais conxuntos
de bens culturais, en orixe pertencentes a coleccionistas concretos,
posteriormente incorporados a este museo, asi como a sda forma de
ingreso, integracién ou adaptacion entre as colecciéns museisticas propias.

Nas colecciéns de formacion externa® maiormente ingresadas por
doazén e depdsito, prima o interese ou o gusto do coleccionista orixinal
ainda que, no noso caso, sexan tematicamente bastante coherentes, co
cal mais doadas de adaptar 4 mostra estable do museo se fora posible a
sua exposicion.

Dentro dos exemplos ou experiencias do MPL sobre a adaptacién de
colecciéns privadas 4 dinamica de fondos propios, destacaremos algins
exemplos senlleiros seleccionados en funcién da stia concepcién como un
conxunto homoxéneo ou coherente de obxectos ou bens mobles reunido
de forma consciente por parte dunha persoa fisica e diferenciandoos
doutras adquisicions, depésitos ou doazdns esporadicas de benfeitores
privados que contribien, continua ou ocasionalmente, ao incremento de
fondos con novos ingresos.

Sobre o fen6meno do coleccionismo, as siias motivaciéns, impulsores e
desenvolvemento histérico, asi como a sda vinculacién coa revalorizacion

vado» (Santiago de Compostela, 22-23 de octubre de 2019) donde esta autora deu unha ponencia
sobre coleccionismo privado revertido en publico: «Depésito e posterior adquisicién da coleccién
Gil Varela no Museo Provincial de Lugo».http://consellodacultura.gal/evento.php?id=200887

5 Dependente da Deputacion Provincial de Lugo.

6 De forma xeral seguimos a definicion de coleccién de cultura material como un agrupamento de
obxectos que forman un conxunto coherente e significativo reunidos por unha persoa que cons-
cientemente escolle, conserva e acumula dito conxunto.

e proteccion do patrimonio cultural, 4s veces, mesmo, co seu espolio,
ou coa aparicién dos museos’ e demais instituciéns culturais, existe
bibliografia ad hoc, pero a pequena escala ou a nivel local, a historiografia
€ mais ben escasa.

En xeral, a deriva das colecciéns desde o seu inicial fundador, adoita
rematar na venda por parte dos herdeiros, nalgins casos fragmentandoas,
ou na trasmisioén a instituciéns publicas tipo museos. A sua influencia no
devir histérico dos museos é mais importante do que poida aparentar,
por suposto sempre en funciéon da cantidade e calidade da coleccién.
Asi mesmo, a stia contextualizacién e adaptacion require dunha anélise,
estudo e configuracién concretos que poden reverter en transformaciéns
museoldgico-museograficas importantes.

A finalidade principal desta achega é contribuir ao cofiecemento
do fenémeno do coleccionismo a nivel local, visibilizando tamén ao
coleccionista como persoa fisica®, para pofier en valor a sta incidencia na
historia do MPL e, en consecuencia, tamén dentro do ambito museistico
galego nos tltimos noventa anos porque, segundo o Cédigo de Deontoloxia
do ICOM, «a misién dun museo é adquirir, valorizar e preservar as suas
coleccions co fin de contribuir d salvagarda do patrimonio.

Apuntamentos sobre coleccion, coleccionismo e coleccionistas

Sobre a definicién de coleccidn, a Lei 8/1995 do Patrimonio Cultural
Gallego cap. 1 art. 8.2 establecia que «Os bens mobles declarados de
interese cultural poderdn selo de forma individual ou ben como coleccidn,

7 Poderfamos dicir que o coleccionismo é a orixe dos museos posto que historicamente o museo como
institucién orixinada a partir do s. XVIII conférmase en base a colecciéns particulares, reais, nobres
oude persoeiros ilustres. Barril (1993:171) establece a diferenza entre o museo e as primeiras colec-
ciéns particulares en base aos criterios de ordenacién dos obxectos que a compofien; os primeiros
aplican criterios subxectivos que poden ser estéticos, de curiosidade e 4s veces cientificos, mentras
que nos segundos dispé6fiense en base a métodos cientificos: cronoléxicos, culturais, xeograficos, his-
toricos, etc. As suas finalidades tamén varfan ao longo do tempo, pero a misién dos museos moder-
nos pretende a conservacion, educacion, exposicion e investigacién mentras que a das colecciéns
particulares, en xeral, é a sastisfaccion estética ou cientifica do seu creador ou poseedor.

8 A pesar da sia relacién e importancia, non se pretende analizar neste intre o coleccionismo ins-
titucional, ptblico ou privado, de entidades ou colectivos que tamén poden aportar os seus bens
cuturais aos museos, tampouco se trataran os conceptos de publico e privado desde o punto de vista
xuridico-patrimonial, a pesar da interesante casuistica legal e administrativa do paso do patrimonio
moble privado s instituciones ptiblicas ou da tutela administrativa sobre os bens mobles privados.

entendida esta como o conxunto de bens agrupados de forma misceldnea
ou monogrdfica, previo proceso intencional de provisién ou acumulacién»,
conservando a sua esencia na actual Lei 5/2016 do 4 de maio do PCG
onde no Artigo 11. Especialidades dos bens mobles, di: «... poderdn selo
de forma individual ou como coleccion, entendida esta como o conxunto de
bens agrupados nun proceso intencional de provisién ou acumulacién de
forma misceldnea ou monogrdfica».

O coflecemento das coleccidns tamén pasa polo estudo da figura do
coleccionista, a sua visibilidade, traxectoria, paixén... Iso contribiie a
definicién da propia coleccién porque os obxectos reunidos falan do
suxeito acaparador e os seus intereses poden ser estéticos, cientificos,
econémicos ou de prestixio ou, mesmo, unha serie de combinaciéns de
varias finalidades®.

Co Humanismo, a partir do Renacemento, nas colecciéns o obxecto
estimase non s6 polo seu valor material ou simbdlico, senén tamén polo
seu valor estético, histérico ou a stia rareza, engadindo un valor formativo
e cientifico 4 accién de coleccionar; con todo, este coleccionismo elitista
varia a partir do s. XVIII (Barril, 1993:172).

A historia do coleccionismo e dos coleccionistas en Galicia ainda esta
incompleta, pero na segunda metade do s. XIX, certa estabilidade politica e
econémica propiciou o coleccionismo particular, agora féra xa dos circulos
aristocraticos, por parte dunha burguesia rica pero tamén culta (Acufia,
Saenz-Chas, 2009). Baixo esta premisa estaria, por exemplo, o coleccionista
Ricardo Blanco Cicerdn, inicial conformador da futura coleccién Gil Varela
de ourivaria®, ou José Villaamil y Castro. Os conxuntos patrimoniais que
reunen forman unha agrupacién misceldnea de pezas que, en en estes
dous casos concretos, concibense cunha identidade propia e con relaciéns
de caracter funcional, de contexto, producién ou/e outras.

Entre finais do s. XIX e mediados do XX as motivaciéns do coleccionismo
a nivel local non eran s6 o prestixio social, o investimento econémico ou a

9 O coleccionismo particular a partir de finais do s. XIX e sobre todo no s. XX continda sendo unha
actividad relacionada co deleite estético, o prestixio e a formaci6n, pero engadese unha caracteris-
tica econémica ao considerarse unha inversién e polo tanto, o sistema de acopio e/ou adquisicién
regulase legalmente a través de normativas xuridicas donde a Administracién intervén tamén na
propiedade privada de bens culturais de interese publico. Nesta época tamén emerxe un comercio
derivado desta actividade especifica.

10 Trala adquisicién por parte de AGV aos herdeiros de Blanco Cicerén en 1971.

mostra de poder, dado que en determinadas persoas como os anteriores
mencionados, pédese apreciar un compromiso co patrimonio e un
desexo de conservalo e promocionalo dentro do marco dunha conciencia
de identidade diferenciadora que inclie a salvagarda, investigacion e a
posta en valor dos bens coleccionados vinculados co territorio e a sta
comunidade (Balseiro, 2015 c:54).

Normalmente, as colecciéns privadas estan ligadas aos seus
propietarios iniciais e despois, se pasan a dominio publico, poden crear
fortes vinculos coa comunidade onde radican converténdose moitas
veces en simbolos de identidade!!, como parte do patrimonio cultural dun
pobo, ainda que conserven dalgunha maneira a relacion co seu formador
inicial (Balseiro, 2015 c:54). Un exemplo claro a este respecto serfa a
coleccion de ourivaria antiga de Gil Varela, exhibida no MPL desde 1974,
cuxos artefactos arqueoléxicos son iconas da pre e protohistoria lucense
e galega. Tras a retirada temporal da coleccién polo levantamento do seu
depdsito no ano 2013, prodicese un debate social e mediatico sobre a
siia permanencia no territorio de onde proceden e sobre a necesidade
da stia adquisiciéon por parte da Administracion publica para evitar a
sta venda, traslado ou a perda da stia presenza nun museo accesible.
Asemade, cofiecendo as coleccidons e a sua formacién, podemos non
s6 aprender o que as propias pezas nos ofrecen por si mesmas, sen6n
tamén a evolucién politico-social da nacion na cal se sitian e a través dos
obxectos contidos nunha coleccién poden intuirse moitos aspectos do seu
propietario orixinal (Barril, 1993:37).

Desde a perspectiva literaria, Oran Pamuk no seu libro EI Museo de la
Inocencia di que os auténticos coleccionistas ao colleitar as sias primeiras
pezas nunca pensan onde os levara o que estan a facer. Tamén establece
unha tipoloxia de coleccionistas: os vaidosos que se enorgullecen das
stas coleccidns e queren exhibilas e os vergofiosos que ocultan nun
recuncho o reunido. O protagonista desa novela, Kemal, apunta que os
primeiros son os que pensan que 0s museos son a consecuencia natural
das suias colecciéns porque unha coleccién faise, sexan cales fosen, os
seus motivos para iniciala, para ao final exhibila con orgullo nun museo.

11 Poderiase poiier en relacion o actual concepto de identidade co de nacién desde a Ilustracion,
pasando polos principios da Revolucién Francesa, o concepto de nacién para o movemento do
Romanticismo, asi como a stia influencia na creacién dos museos, bibliotecas e arquivos publicos
ata o s. XX coa socializacion da arte ou os museos de caracter social.

Curiosamente o Museo da Inocencia en Istambul é o primeiro museo que
nace dunha novela, ou viceversa. No noso pais hai varios importantes
exemplos de coleccidns particulares convertidas en museos.

Outra motivacion «literaria» do coleccionismo aparece na novela
Todos los nombres de José Saramago: «Personas asi, como este Don José, se
encuentran en todas partes, ocupan el tiempo que creen que les sobra de la
vida juntando sellos, monedas, medallas... Lo que hacen probablemente por
algo que podriamos llamar Angustia Metafisica, tal vez porque no consiguen
soportar la idea del caos como regidor del Universo, por eso, con sus débiles
fuerzas y, sin ayuda divina, van intentando poner algiin orden en el mundo».

Coleccions no MPL

O Museo Provincial de Lugo en orixe foi denominado como Museo
Arqueoldxico e de Belas Artes (Balseiro, 2015a), o que no momento da
sua creacion (1932) daba conta do seu incipiente contido, sendo os fondos
de Prehistoria e Arqueoloxia unha das stias prioridades para reunir e
conservar, maxime cando ademais o museo convértese oficialmente
en receptor do patrimonio arqueoldxico provincial procedente de
escavacions ou de achados fortuitos!? establecéndose como lugar idéneo
para a conservacién e exposicion do devandito material tal como se
especificaba no acordo de creacidon onde se menciona expresamente que
se axuntaria o patrimonio disperso en diversas instituciéns debido &
ausencia de museo provincial durante o primeiro terzo do s. XX.

Con todo, poderiamos considerar que, como o Museo Arqueoldxico
Nacional segundo Carretero (2018:29), é un «museo de colecciéns» no
que primou a adquisicién ou doazén de series xa formadas ou de bens
culturais procedentes do coleccionismo ou do mercado de antigiiidades
e tamén influfu nel a ausencia dunha norma explicita de ingreso de
colecciéns. Pasados os tempos en que non se distinguia entre ben
artistico, antigliidade e obxecto arqueoldxico, actualmente a arqueoloxia
(engado outras disciplinas) depende dos materiais contextualizados para
a sta analise historica rigorosa, algo que faltou nos ingresos histéricos
destas institucidns.

12 En 2005 ten que pecharse a recepcion de novos materiais arqueoldxicos no MPL debido ao limite
da capacidade de espazo de almacenamento.

Ao longo da historia do MPL constatase, mediante o Libro de Rexistro, as
numerosas entradas realizadas, tanto de bens procedentes de instituciéns
como de particulares. A pesar da importante némina de benfeitores que
entregan bens mobles ao museo, centrarémonos s6'® en determinadas
colecciéns que foron formadas cunha vontade particular de integrar un
conxunto de bens culturais por parte do seu posuidor e que, ben a través
seu ou dos seus herdeiros, terminaron no MPL. Por tanto, seleccionaremos
unha serie de destacados exemplos de conxuntos patrimoniais reunidos
por coleccionistas concretos que chegaron ao museo integrandose nos
seus fondos, pero obviaremos os ingresos realizados individualmente por
parte de coleccionistas que, nalgiins casos, poden coincidir con mecenas
importantes para este museo, pero as suas achegas producense espaciadas
ou dispersas, non como coleccién. Neste caso de doazoéns particulares é
necesario citar aos irmans Antonio e José Fernandez Loépez, José Lopez
Suarez, Alvaro Gil Varela entre outros coleccionistas e patrocinadores
deste museo.

Con respecto as coleccidns de Arqueoloxia, por orde cronoléxica teriamos
que sinalar como a incorporacién mais antiga a realizada polos herdeiros
de German Alonso Hortas en 1937 cunha coleccién de numismatica.
En 1938 outra doazén da coleccién particular de moedas romanas de
Ramén Montenegro Neira. En 1968 Mercedes Cora Sabater incorpora a
sta coleccién particular de moedas. En 1971 ingresara unha colecciéon de
material xeoléxico, malacoléxico e prehistérico de Antonio Taddei e a stia
esposa M2 Beira de Claret procedente de Uruguai, a través do seu Museo de
Historia Natural e da Embaixada de Espafia no devandito pais. En 1979 un
conxunto de moedas estranxeiras de Carmen Lopez Bugueiro.

O MPL ten tamén un exemplo de asimilacion de coleccién particular
de forma indirecta debido a que no caso da coleccién do historiador
Villaamil y Castro!4, parte do seu conxunto patrimonial ingresou a través
do Instituto de Segundo Ensino a principios do ano 1933 e outra parte en
1934 por parte da sua filla, pouco tempo despois da creacién deste museo.

13 Sobre os benfeitores do MPL ao longo do proceso de formacién e incremento dos seus fondos
museograficos e documentais, vid. Balseiro (2015b).

14 (1838-1910). Trala stia morte parte da sia numerosa e variada coleccién foi distribuida en varias
entidades. O depésito realizado en Lugo ao Instituto de Segunda Ensefianza trasladouse ao Museo
Provincial, pouco despois do acordo de creacion (1932), para pasar a expofierse xa na inaugura-
cién da sta primeira sé en 1934.

Poderia considerarse coleccién o conxunto de doazoéns realizadas
por José Darriba Varela, primeiro a través do propio formador (anos
cincuenta e sesenta principalmente) e despois da sda filla Angeles
Darriba Fernandez (2016), porque as sias doazéns forman un conxunto
de materiais variados, sobre todo arqueoldxicos procedentes do castro
de Penarrubia, Orbazai (Lugo), e moedas. Esta revisién histérica de
colecciéns arqueoléxicas particulares ingresadas no MPL remata, de
momento, no ano 2018 coas irmas Elisa e Mercedes Gonzalez-Moro
Zincke que doan unha coleccion particular de numismatica e filatelia.

Porén, a pesar das importantes doazéns dos benfeitores mencionados,
tanto diletantes como eruditos na materia, destacan duas grandes
coleccidons arqueoldxicas particulares formadas con criterio tematico e
interese especifico por parte dos seus respectivos propietarios: a coleccién
de lucernas de José A. Varela Dafonte e a de ourivaria antiga de Alvaro Gil
Varela. Ambas as duas coa entidade e importancia suficiente como para
formar parte da exposicidn estable de Prehistoria e Arqueoloxia do MPL,
de forma monogréfica.

A coleccién de lucernas foi reunida polo diplomatico espafiol José
Antonio Varela Dafonte durante toda a stia vida e doada no ano 2004
pola sta viiva Sara Alvarez de Miranda. Tratase dunha coleccién de

Fig .1. Coleccion de lucernas exposta na sala 28 do MPL.

lucernas de variadas tipoloxias e culturas, procedentes na maior parte da
zona de Oriente Préximo que a viiva do doante entregou a este museo.
Constitiena 131 exemplares dispostos na sala 28 dentro do percorrido do
museo. Cronoloxicamente abranguen desde o ano 2500 a. C. ata o século
XV e a stia adscricién cultural dividese en procedencias siriopalestina,
helenisticas, romanas, bizantinas, islamicas e un apartado de varias, co que
se pode facer unha ampla panoramica sobre a stia producién e utilizacién
como antigo sistema de iluminacién. Forman, por tanto, un conxunto de
cultura material de gran interese e aproveitamento socioeducativo, tal
como se estableceu no momento da stia presentacién publica.

A coleccién de ourivaria de Gil Varela ingresou primeiro como
deposito no ano 1974 sendo posteriormente adquirida aos herdeiros do
mencionado coleccionista no ano 2018 (Balseiro, 2015 c). Actualmente
o total de corenta xoias foi incrementado na stia exposicion estable (sala
8 do MPL) con outras 12 pezas engadidas as orixinais da coleccion para
formar unha sala especifica dedicada & ourivaria antiga do Noroeste
peninsular desde o Calcolitico ata época suevo-visigoda. E é o tnico
caso no MPL de coleccién de bens mobles que posue per se a categoria
de Ben de Interese Cultural’®, maxima proteccidn legal outorgada pola
Xunta de Galicia no ano 2015 por considerala «un elemento fundamental
do patrimonio cultural moble galego tanto polos seus valores culturais,
artisticos, histéricos e arqueoldxicos, como porque as pezas e materiais
que a compofien forman parte do imaxinario colectivo e identitario da
sociedade galega».

Ambos os dous conxuntos e os seus iniciais conformadores poden
considerarse como o resultado do coleccionismo intencionado por parte
de persoas que, ben pola stia posicién social e/ou econémica ou polo seu
interese cultural, tefien unha clara vocacién de reunir artefactos para o
seu deleite, cofiecemento e demais motivacions individuais ou sociais. Por
conseguinte, nestes dous casos mencionados a figura do coleccionista, a
sua traxectoria e a stia paixdn vai ligada 4 coleccién. Os bens reunidos
poderian pofierse en contacto directo coa sda vida, os seus cofiecementos
ou a sua forma de ser e o interese neses obxectos, as veces, tamén entra
no terreo emocional e intelectual.

15 Declaracién BIC da coleccién de ourivaria Alvaro Gil Varela a través do Decreto 77/2015 de 21
de maio no DOG Num. 104 do xoves 4 de xufio de 2015.

Fig. 2. Coleccién de ouriveria antiga exposta na sala 8 do MPL.

Con relacion as Coleccidons de Belas Artes, temos un exemplo de coleccion
particular integrada na museografia e o discurso expositivo do MPL entre
os anos 1997 e 2009; tratase do marchante, pintor e coleccionista Nelson
Ziimel cuxo depoésito de obra principalmente pictoérica’é, conformou a
exposicién da parte da ampliacién do museo inaugurada en 1997 ata a
sua retirada no ano 2008.

Poderiamos incluir ou relacionar co concepto de coleccién o conxunto
de 28 obras de Castelao doadas en 1965 por Alvaro Gil Varela da sta
ampla coleccién persoal de arte galega contemporanea, porque forman
un conxunto de debuxos con entidade cualitativa e cuantitativa para
definir parte da producién deste creador asi como para dedicarlle un
espazo concreto no museo.

16 Exponianse tanto cadros propios da autoria de Nelson Ztiimel como a stia ampla pinacoteca inte-
grada por preto de 200 obras de 70 artistas espafioles dos ss. XIX y XX entre os que se atopaban
Picasso, Ulpiano Checa ou Ramdn Tusquets.

Outra casuistica excepcional seria a doazén de pintores e/ou gravadores
como Castro Gil con 130 obras, parte entregadas por el en 1943 e
posteriormente pola sda vitiva en 1965; Julio Prieto Nespereira que doa 26
obras stias en 1958 ou Antonio Fernandez que lega 21 obras en 1958; a stia
particularidade é que son realizadas e doadas polos mesmos artistas ou os
seus herdeiros, por tanto, serian froito das colecciéns creadas en base a
propia producion artistica dos seus autores, non do seu afan coleccionista.

Fig. 3. Coleccion de Arte Africana exposta na sala 29 do MPL.

Dentro das coleccidns etnograficas destacaremos pola sia relevancia
ao coleccionista lucense Xoan Anllo que doa unha importante coleccién
de arte africana ao MPL no ano 2016. Dado que se trataba dun conxunto
patrimonial antropoléxico conformou unha sala monografica que expén
a metade do seu contido'’ estruturado en grandes bloques: mobiliario,
regalias, mascaras, escultura e ourivaria. Esta coleccién reunida ao longo
da sua vida en diferentes lugares de Europa e nas stias viaxes a Africa
tamén o converteron nun erudito no tema.

17 Das mais de 100 pezas da coleccion de arte africana.

Dentro do mesmo departamento de Etnografia/Artes Decorativas,
existen outras colecciéns como a de bonecas decimondnicas de Elena
Pardo Reguera doadas polos seus descendentes nos anos 60.

A coleccidén de José Luis Basanta Campos, doada entre os anos 2010
e 2012 e composta maioritariamente por xoguetes pero tamén por
indumentaria infantil, armas brancas e de lume, chapeus, mobiliario,
aparellos de cinema, etc.

A coleccién de Juan Lépez Suarez (Xan de Forcados, médico e filantropo)
nos anos 40 e 50 e logo da stia vidva Mariana Castillejo Duarte nos anos 70,
quen doou ao Museo gran parte do mobiliario (armarios e camas barrocas,
escritorios de Salamanca...) do seu Pazo de Arxeriz e outras pezas de gran
valor como as diias armaduras samurai e filipina'®.

A coleccién de maquetas de construcidns galegas tradicionais, ingresada
en 1993 a través dunha adquisicion indirecta.

Finalmente, outro conxunto patrimonial monografico destacado é o
constituido pola coleccién Luis Losada Aizpitarte que doou 31 armas
brancas e de lume no ano 2005.

Coleccionistas

Na historia do coleccionismo no MPL non poderiamos establecer unha
tipoloxia especifica claramente definida de coleccionistas cuxos conxuntos
ingresan nesta institucién porque existen trazos compartidos como o
deleite estético, o afan de cofiecemento, a salvagarda ou conservacién do
patrimonio, outros como o prestixio social ou as posibilidades econémicas,
que poden confluir nunha ou varias categorias. Nalgins casos coincidimos
con Barril (1993) sobre o seu estudo sobre o coleccionismo no Museo
Arqueoldxico Nacional e os tipos de coleccionistas, pero a nivel local
aparecen outras variables distintas. Por conseguinte, nesta instituciéon
constatamos como caracteristicas xerais, por suposto con excepciéns a
norma, o eclecticismo ou a variedade dos bens amoreados, a vinculacién
co territorio e a siia comunidade, o altruismo, visualizado na primacia das
doazéns sobre outras formas de ingreso, e o interese cultural polos bens
mobles reunidos sexa desde a diletancia ou desde a erudicion.

18 Actualmente expostas no Museo Fortaleza San Paio de Narla (Friol, Lugo), Rede Museistica da
Deputacién de Lugo.

Un exemplo de coleccionista particular que achega os seus bens ao
museo ao longo do tempo en doazdéns puntuais seria Manuel Vazquez
Seijas, director do MPL entre 1948 e 1982, que tamén entraria dentro da
tipoloxia de Barril (1993:179) de eruditos locais, recolectores de obxectos
soltos de distintas épocas e procedencias préximas & sda contorna
xeografica; con todo, a diferenza doutros membros da Xunta Reitora do
museo que efectuaban ou promocionaban novos ingresos, neste caso

poderiamolo incorporar pola sta faceta persoal de coleccionista.

José Villaamil e Castro estaria no grupo de coleccionistas formado
por representantes da clase media cun posto social pola sia formacién
intelectual que se interesa polo patrimonio e os seus bens mobles. Este
estudoso reuniu un importante conxunto patrimonial cuxos obxectos
arqueolodxicos, de belas artes e de artes decorativas acabaron no MPL
trala stia creacién en 1932, previo paso polo Instituto de Segundo Ensino
como xa comentamos. Desta forma, temos un exemplo de transmisién
indirecta institucional'® e outro de doazdn directa da sua filla con unha
importante contribucién de bens mobles, en ambos casos procedentes do
afan recompilador dun coleccionista concreto cuxo conxunto patrimonial
transmitese e dispérsase despois da siia morte.

Outro exemplo seria o lucense José Lopez Suarez, mais cofiecido como
Xan de Forcados, que retine e posteriormente entrega ao MPL un conxunto
importante de pezas onde destaca a coleccién de mobiliario, patrimonio
arquivistico e documental, artes decorativas, etc. que o converten nun
doante destacado na relacion de benfeitores deste museo en lifia coa sta
faceta de coleccionista, promotor e defensor do patrimonio cultural.

En terceiro lugar estarfa o coleccionista da alta burguesia.con
medios econémicos e intermediarios e/ou contactos que o apoian
para incrementar as suas colecciéns. Neste caso os seus conxuntos
serian tamén un simbolo de prestixio social sen eliminar o seu interese
polo patrimonio cultural. Estas colecciéns creadas a titulo persoal en
base aos seus contactos diplomaticos, viaxeiros, empresariais ou &

19 O inventario realizado en 1930 de «las existencias en las vitrinas-museo del Instituto Nacional de
Segunda ensefianza de Lugo» consta de ldminas, reproducions de gravados, fotografias, baleira-
dos de xeso e escaiola, vaixela, cerdmicas de época romana, obxectos diversos, etc. En 1932 faise
outra relacién de obxectos para o Museo provincial que ingresan en 1933, mentras que outro
conxunto de obxectos pertencentes 4 coleccién particular de José Maria Villaamil y Castro seran
entregados pola sua filla en 1934.

sda posibilidade econdémica, ainda que postas ao dispor de estudosos,
exposiciéns ou publicaciéns, poderian exemplificarse no MPL a través
de persoas como José e Antonio Fernandez Lépez, Alvaro Gil Varela, José
Varela Dafonte, Xo4n Anllo... cuxas achegas ao MPL, ben en sucesivas
doazéns ou ben en forma de contribucidns concretas de patrimonio
moble da stia propiedade, foron moi importantes no incremento dos
fondos museograficos.

Fig. 4. Villaamil y Castro, Antonio Fernandez Lépez, Xoan Anllo, Prieto Nespereira, Antonio
Fernandez, Xerman Alonso, Nelson Zimel, Xan de Forcados, Castro Gil, José Varela,
Vazquez Seijas, Alvaro Gil (de esquerda a dereita e de arriba a abaixo).

A mitdo, nos anais do MPL tamén se constata un tipo de coleccionismo
a pequena escala realizado por persoas que retinen conxuntos de pezas
dunha disciplina concreta que posteriormente ceden ao MPL como o
realizado en 1957 co ingreso de materiais arqueol6xicos do conxunto
monumental de Santa Eulalia de Béveda (Lugo) reunidos por Nicandro
Ares Vazquez; o do arquedlogo Manuel Chamoso Lamas, de materiais

ceramicos de diversa tipoloxia e procedencia, ou en 1965 Dario Trashorras
con materiais 6seos da Cova da Valifia (Lugo). Na parte de Etnografia e
Artes Decorativas destacariamos as devanditas achegas da coleccion de
bonecas de M2 Luisa Reguera ou a de xoguetes de José Luis Basanta,
ambas as ddas froito da sua recompilacién e provisién persoal. Estes
legados ao museo tefien como finalidade principal o seu goce publico, a
conservacién e transmision as vindeiras xeracions e/ou o aproveitamento
didactico, e adoitan realizalos na tltima etapa da stia vida ou a través dos
seus descendentes.

Tanto este tipo de coleccionismo de pequena ou mediana entidade
patrimonial como os demais, tefien en comin a sda variedade; nos casos
analizados s6 hai un exemplo de coleccionista tematico entendida esta
denominacién como un sé obxecto coleccionable a través do tempo nas
stas diversas manifestaciéns como o caso devandito da coleccién de
lucernas.

Ultimas consideraciéns

Acerca da integracién museografica de colecciéns privadas que
pasaron a dominio publico, na exposiciéon estable do MPL coexisten
dous apartados principais: o conxunto de bens patrimoniais de caracter
moble que desenvolven unha coherencia temadtica, cronoldxica ou
contextual e, polo tanto, poden adaptarse ao discurso expositivo de forma
individualizada como é o caso da coleccién de lucernas e a de ourivaria,
integradas na seccién de Arqueoloxia, ou as obras de Castelao, que tefien
unha sala monografica dentro da seccién de Arte e Gravado galego, e os
conxuntos que se adaptan de forma xeral integrandose nas eolecciéns
seguindo o seu discurso expositivo e contextual, como o depésito do
Museo do Prado?®, as obras pictoricas en Belas Artes ou as colecciéns de
moedas que parte se incorporan & exposicion de Numismatica mentres
que o resto consérvase nas zonas de reserva. Finalmente, a integracion
da coleccién de arte africana nun museo provincial resolveuse a través
dunha museografia especifica en base & museoloxia social, a globalizacién
contemporanea e aos obxectivos dos museos do século XXI de promover
unha sociedade actual inclusiva e diversa.

20 Formado actualmente por 30 obras: 28 pinturas e 2 esculturas.

A COLECTION Ot

Fig. 5. Publicaciéns do MPL.

A divulgacién e difusién das colecciéns do MPL e do coleccionismo pasa,
ademais da sta exposicion e aproveitamento didactico, pola promocién
individualizada e concreta tanto en lifia, web da Rede Museista Provincial
de Lugo?, como a través de folletos informativos, catalogos razoados ou
mostras temporais ligadas a colecciéns e coleccionistas relacionadas co
museo?, pero tamén dando visibilidade a outras externas con proxectos
concretos pero temporais® de diferentes contidos patrimoniais en relacién

21 Vid.: http://redemuseisticalugo.org/galerias.asp?mat=88&g=Castelao.%200bra%20n0%20
Museo%20Provincial%20de%20Lugo
http://redemuseisticalugo.org/galerias.asp?mat=88&g=Colecci%F3n%20X0%E1n%20
Anllo.%20Arte%20Africana

22 Ascinco ediciéns expositivas temporais da coleccion numismatica do MPL desarrolladas nos dltimos
cinco anos: http://redemuseisticalugo.org/documentos.asp?mat=27&id=3214, difunden o monto
monetario, incluindo aquel que non se atopa exposto, a razén dunha mostra anual (2015-2020).

23 Exposicién da coleccion da Fundacién Alberto Jiménez-Arellano Alonso da Universidade de
Valladolid. Vid.: http://redemuseisticalugo.org/galerias.asp?mat=88&g=0%20cotian%20
na%20arte%20contemporanea; a coleccién de estampas e postais de Urbano Barrio http://
redemuseisticalugo.org/documentos.asp?mat=27&id=2819, http://redemuseisticalugo.org/
documentos.asp?mat=27&id=2478 (2014) a coleccién de xoguetes de Quiroga-Monte http://
redemuseisticalugo.org/documentos.asp?mat=27&id=2609 ou as dias exposicions temporais da
coleccién de Alvaro Gil Varela: Pintura galega contempordnea (2015) http://redemuseisticalugo.
org/documentos.asp?mat=27&id=2557 e Paixdn pola arte (2018). Vid:http://redemuseistica-
lugo.org/documentos.asp?mat=27&id=2998

co mesmo tema. Por outra banda, a investigacién para o cofiecemento
destes fondos é outra das bases fundamentais nas que se traballa para
proceder co resto dos obxectivos.

Fig. 6. Exposicién no MPL da doazén de José Luis Basanta en 2010.

A pesar do afastado contexto de estudo, rematamos esta aproximacion
as experiencias do MPL na integracion de colecciéns particulares
citando un artigo das investigadoras suramericanas Irina Podgorny e
Maria Margaret Lopez (2013), lembrando a sda proposta de escribir a
historia dos museos incorporando os axentes humanos e non humanos
e o conxunto de circunstancias que sustentan os seus éxitos e fracasos
porque nos museos, como todas as infraestruturas culturais, rexe a
politica do poder das relaciéns urdidas no seu seo e é un desafio escribir
estas historias sen un suxeito claro ou facelo incorporando eses axentes
e o conxunto de acontecementos que os rodean. Asi mesmo, concliio
considerando que a revisién pormenorizada dos elementos involucrados
no ingreso e incremento das coleccidns das institucions museisticas
tefien importancia no estudo do seu presente e, por tanto, no devir da
sua historia futura.

